
TAARIFA YA KUMBUKUMBU YA MAAMUZI YA UTEKELEZAJI WA SHUGHULI ZA HALMASHAURI ZILIZOFANYIKA KATIKA KIPINDI CHA JULAI HADI TAREHE 10 DESEMBA 2020 KAMA ILIVYOWASILISHWA  KATIKA 
KIKAO CHA BARAZA LA MADIWANI.
TAREHE 10/12/2020

Mheshimiwa Mwenyekiti,

Katibu Tawala Mkoa wa Kilimanjaro,

Wajumbe wa baraza la madiwani,
Wananchi Mabibi na mabwana

Waandishi wa Habari

1.0 Utangulizi

Mheshimiwa Mwenyekiti, napenda kutumia fursa hii kumshukuru mwenyezi Mungu mwingi wa rehema kwa kutujalia afya njema na kuweza kukutana leo katika kikao chako kitukufu baada ya kukamilika mchakato wa uchaguzi Mkuu wa Rais, Wabunge na Madiwani wa mwaka 2020. Uchaguzi huo umeonesha dhahiri kuwa sera za Chama cha Mapinduzi (CCM) ndizo zilizokubaliwa na wananchi waliowengi katika Jamhuri ya Muungano wa Tanzania. Kukubaliwa huko kunatokana na ushindi wa kishindo uliopatikana. Pili nitumie nafasi hii kuwapongeza nyote kwa pamoja kwa mafanikio hayo. HONGERENI SANA KWA USHINDI WA KISHINDO. Ni matumaini yangu tutashirikiana kwa dhati kuhakikisha kuwa tunakuwa sehemu ya watatuzi wa changamoto za maendeleo ya wananchi kama yalivyo matumaini yao.
Mheshimiwa Mwenyekiti, taarifa hii inawasilishwa katika kikao chako kwa mujibu wa kifungu cha 3 (2)(b) cha kanuni za kudumu za Halmashauri ya Wilaya ya Siha za mwaka 2017 kinachoeleza “katika mkutano huo Mkurugenzi wa Halmashauri atawasilisha Taarifa ya kumbukumbu ya maamuzi ya utekelezaji wa shughuli za  Halmashauri zilizofanyika katika kipindi ambacho Baraza la Madiwani lilivunjwa. Wajumbe wa baraza watapokea na kujadili bila kubatilisha maamuzi yaliyokwisha amuliwa”. 

Mheshimiwa Mwenyekiti, taarifa hii  inaeleza kwa muhtasari maamuzi mbalimbali yaliyofanywa kupitia vikao vya Timu ya Menejiment ya Halmashauri (CMT), hali halisi ya  miradi ya maendeleo iliyotekelezwa inayoendelea kutekelezwa, masuala ya kiutumishi na taarifa fupi ya utekelezaji wa zoezi la uchaguzi Mkuu wa Rais, wabunge na Madiwani wa Mwaka 2020 katika + Jimbo Siha.
2.0 Vikao vya timu ya menejimenti ya Halmashauri (CMT)
Mheshimiwa Mwenyekiti, timu ya menejimenti ya Halmashauri (CMT) ilikutana mara sita yaani tarehe 20/7/2020, 18/8/2020, 22/9/2020, 15/10/2020, 17/11/2020 na tarehe 7/12/ 2020 kujadili na kuidhinisha masuala mbalimbali ya Halmashauri. Kutokana na vikao hivyo masuala yafuatayo yaliwasilishwa na kutolewa maamuzi katika vikao hivyo.
Kikao cha tarehe 20/7/2020

Katika kikao hiki agenda tatu (3) zilitolewa maamuzi. Agenda hizo ni kama ifuatavyo:- 

i. Kupokea na kuridhia taarifa ya mapato ya shs 1,653,778,023.63 ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Juni 2020. Kuridhia Matumizi ya shs. 1,599,808,692.27 katika kulipa mishahara, matumizi mengineyo na utekelezaji wa miradi yaliyofanywa katika kipindi cha mwezi Juni
ii. Kupokea, kujadili na kuridhia taarifa ya utekelezaji wa miradi ya maendeleo kwa mwaka wa fedha 2019/20 kipindi cha Julai hadi Juni, 2020

iii. Kutekeleza maelekezo ya kamati ya Fedha, Utawala na Mipango ya kuipongeza timu ya ukusanyaji wa mapato kwa kuiwezesha Halmashauri kuongeza ukusanyaji wa mapato ya ndani hadi kufikia kiasi cha  shs.1,204,300,894 sawa na asilimia 95 ya makisio ya mwaka wa fedha 2019/20. Mchanganuo wa mapato hayo ni kuwa                            sh. 990,287,428.43 ni mapato halisi sawa na asilimia 114 ya makisio na shs 214,013,465.57 ni mapato lindwa sawa na asilimia 54 ya makisio. Motisha iliyotolewa kwa timu ya mapato ni jumla ya shs 8,000,000/=
Kikao cha tarehe 18/8/2020
Katika kikao hiki agenda kumi na tano (15) zilitolewa maamuzi. Agenda hizo ni kama ifuatavyo:- 

i. Kupokea na kuridhia taarifa ya mapato ya sh.557,101,327/= ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Julai 2020. Kuridhia matumizi ya sh.492,917,499/= katika kulipa mishahara, matumizi mengineyo na utekelezaji wa miradi kwa kipindi cha Mwezi Julai 2020.
ii. Kupitia na kuidhinisha ratiba ya vikao vya kisheria vya Halmashauri kwa mwaka wa fedha 2020/21.
iii. Kupokea na kuridhia taarifa ya Bajeti ya Halmashauri iliyoidhinishwa kwa mwaka 2020/21 ambayo ni shs. 19,285,681,000/= kwa mchanganuo wa ruzuku ya mishahara shs. 12,917,638,000/=, ruzuku ya matumizi mengineyo shs. 812,792,000/=, miradi ya maendeleo shs.4,235,648,000/= na mapato ya ndani shs.1,319,603,000/=
iv. Kuidhinisha na kutoa mikopo wa shs.45,281,408.84 ikiwa ni asilimia 10 ya mapato ya ndani kwa mwezi Juni 2020 kiasi cha shs 13,672,742.84, mwezi Julai 2020 kiasi cha shs.5,698,066/= na marejesho kiasi cha shs.25,910,600.  Vikundi 7 vya wanawake, vikundi 4 vya vijana na kikundi 1 cha watu wenye ulemavu vilinufaika na mkopo huo.
v. Kuidhinisha Mpango wa manunuzi wa Halmashauri kwa mwaka wa fedha 2020/21 wa shs.4,287,245,653.91
vi. Kupokea taarifa ya Mkaguzi wa ndani kwa kipindi cha Aprili hadi Juni 2020.
vii. Kuidhinisha Bodi ya zabuni ya Halmashauri yenye wajumbe watano (5) ambao ni Dkt. Barnabas Mwambo- Mwenyekiti, Bi. Neema Aligawesa – Mjumbe, Bw. Marco Masue- Mjumbe, Bw. Constantine Mtiti- Mjumbe, Mwl. Rose Sandi- Mjumbe na Bw. Suleiman Mpanju- Katibu
viii. Kuidhinisha manunuzi mashine ya kuchana mbao ili kuiwezesha Halmashauri kununua magogo msitu wa West Kilimanjaro na kupasua mbao za miradi ya maendeleo ya Halmashauri.
ix. Kuridhia kuvunjwa kwa Mikataba ya awali ya jengo la kuhifadhia dawa, jengo la kufulia na Jengo la wazazi kutokana na mafundi hao kushindwa kufika eneo la mradi mara kwa mara baada ya kupewa wito.
x. Kuidhinisha waweka saini wa vituo 6 vya kutolea huduma za afya vya Hospitali ya Wilaya, zahanati ya Naibili, zahanati ya Manyata, zahanati ya Donyomurwa, Zahanati ya Kandashi na Zahanati ya Kashashi.
xi. Kuidhinisha kampuni ya Data Logic  kufunga mfumo wa LAN katika Hospitali ya Wilaya kwa gharama ya shs 25,000,000/= na kuidhinisha kampuni ya 2JS kuleta sluice katika majengo ya Hospitali ya Wilaya kwa gharama ya shs.22,500,000/=
xii. Kuidhinisha manunuzi ya mifuko 3,600 ya saruji katika kiwanda cha Dangote kwa gharama ya shs. 49,512,000 kwa ajili ya miradi ya maendeleo.
xiii. Kuidhinisha manunuzi ya mashine ya kufyatulia tofali ya Thamani ya shs.7,000,000/=
xiv. Kuidhinisha michoro ya mipango miji yenye namba 04/siha/50/08/2020, 04/siha/5/08/2020, TP DRG/SIHA/52/08/2020, TP DRG/SIHA/53/08/2020,       TP DRG/SIHA/54/08/2020, TP DRG/SIHA/55/08/2020 na 04/Siha/56/08/2020 katika kutekeleza agizo la Waziri wa nyumba na makazi la tarehe 20/6/2020 la  kutatua mgogoro kati ya wananchi na masista
xv. Kuidhinisha matengenezo ya samani kwa ajili ya maktaba na ofisi ya walimu shule ya sekondari Namwai.
Kikao cha tarehe 22/9/2020

Katika kikao hiki agenda sita zilitolewa maamuzi. Agenda hizo ni kama ifuatavyo:- 

i. Kupokea na kuridhia taarifa ya mapato ya sh.1, 263,002,225/= ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Agosti 2020. Kuridhia matumizi ya sh.1,019,686,550/= katika kulipa mishahara, matumizi mengineyo na utekelezaji wa miradi kwa kipindi cha Mwezi Agosti, 2020
ii. Kupokea na kuridhia taarifa ya Kampuni ya East Africa Limited kuwekeza mradi wa uzalishaji mayai katika shamba la Simba Farm na la poverty Gulch.
iii. Kupokea na kuridhia taarifa ya manunuzi  ya jumla ya shs 116,907,374.50 kwa  kipindi cha Julai hadi Agosti Mwaka 2020

iv. Kuidhinisha mafundi 3 kujenga walkway katika Hospitali ya Wilaya kama ifuatavyo:- Bwana Yohana G. Nyuha kujenga m. 125 sh 5,500,000/=, Bwana. John Mwakasungura kujenga m.190 kwa sh 7,500,000/= na Bwana. Eliakunda Mbaga kujenga M.190 kwa sh 7,500,000/=

v. Kuidhinisha bwana. John Mwakasungura kujenga uzio wa Makazi ya Mkurugenzi Mtendaji wa Halmashauri ya Wilaya kwa sh. 10,161,000/=

vi. Kuridhia kununua mashine nyingine ya kufyatua tofali iliyokisiwa kugharimu shs. 15,500,000 ili kuongeza kasi ya ufyatuaji wa tofali na kukidhi mahitaji ya tofali yaliyokuwepo.
vii. Kupokea na kuridhia makubaliano ya kununua vifaa vya ujenzi kutoka katika viwanda kwa bei ya jumla ya kiwanda. Viwanda hivyo ni kiwanda cha saruji cha Dangote, Kiwanda cha rangi Moshi, kiwanda cha mabati ALAF, kiwanda cha nondo cha Arusha na Markbool crusher kwa ajili punguzo ya bei ya Kokoto.

Kikao cha tarehe 15/10/2020

Katika kikao hiki agenda tano zilitolewa maamuzi. Agenda hizo ni kama ifuatavyo:- 

i. Kupokea na kuridhia taarifa ya mapato ya sh.1, 251,687,065/= ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Septemba 2020. Kuridhia matumizi ya sh.1,208,709,159/= katika kulipa mishahara, matumizi mengineyo na utekelezaji wa miradi kwa kipindi cha Mwezi Septemba, 2020
ii. Kupokea, kujadili na kuridhia taarifa ya robo ya kwanza ya utekelezaji wa miradi ya maendeleo kwa mwaka wa fedha 2020/21 kipindi cha Julai hadi Septemba 2020

iii. Kuomba idhini OR- TAMISEMI na Wiazara ya Fedha ya kujenga wodi mbili (2) badala ya tatu (3) ili fedha ya wodi ya tatu itumike kukamilisha ujenzi wa majengo saba (7) ya Hospitali ya Wilaya.
iv. Kuridhia matengenezo ya vyoo vya jengo la Makao Makuu ya Halmashauri ya Wilaya ili kuwezesha vyoo kutumika na kuzuia kumwagika kwa maji kunakotokana na kuharibika kwa mfumo wa maji taka.
v. Kupokea na kuridhia taarifa za utekelezaji kazi za Idara na Vitengo kipindi cha Julai hadi Septemba 2020 na Mpango Kazi ya Idara na vitengo kwa kipindi cha Oktoba hadi Desemba, 2020.
Kikao cha tarehe 17/11/ 2020
Katika kikao hiki agenda kumi na moja (11) zilitolewa maamuzi. Agenda hizo ni pamoja na:- 

i. Kupokea na kuridhia taarifa ya mapato ya sh.1,208,201,391/= ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Oktoba 2020. Kuridhia matumizi ya sh.1,178,037,087/= katika kulipa mishahara, matumizi mengineyo na utekelezaji wa miradi kwa kipindi cha Mwezi Oktoba, 2020
ii. Kupokea, kujadili na kuridhia Mpango wa mafunzo wa watumishi wa Halmashauri kwa mwaka wa fedha 2020/21
iii. Kupokea, kujadili na kuridhia ujenzi wa shule maalum ya sayansi kwa wanafunzi wa kidato cha kwanza hadi cha sita katika Halmashauri ya Wilaya ya Siha.

iv. Kuridhia mabadiliko ya waweka saini kwa akaunti za mapato ya ndani katika Benki ya CRDB na NMB.

v. Kuridhia taarifa ya kikao cha bodi ya ajira cha tarehe 22/7/2020 kilichowabadilisha muundo watumishi 19 na kikao cha tarehe 13/11/2020 kilichowabadili muundo watumishi 2 na kufanya usaili wa kada ya Mtendaji wa kijiji daraja la III nafasi moja na kada ya Katibu Muhtasi daraja la III nafasi moja.

vi. Kupokea, kujadili na kuridhia matumizi ya jumla shs 39,558,500 kwa ajili ya ukamilishaji ujenzi wa vyumba 2 vya madarasa shule ya Sekondari Esinyari Shs. 24,657,500,  vyumba 3 vya madarasa shule ya Sekondari Jitegemee Siha shs 14,901,000 na chumba kimoja cha darasa katika shule ya Sekondari Kilingi
vii. Kupokea, kujadili na kuridhia maombi ya ardhi Ekari hamsini (50) ya shirika lisilokuwa na kiserikali la ‘Poor uneducated & widows Ministry Foundation’( PUNCHWMI) kwa ajili ya ujenzi wa shule ya sekondari ya mchepuo wa sayansi na mabweni kwa masharti ya shirika kulipia jumla ya shs.161,880,000 kwa awamu mbili kwa bei ya shs.800 kwa mita moja ya mraba. Tayari kiasi cha shs. 81,000,000 za awamu ya awali zimeshalipwa.
viii. Kuidhinisha manunuzi ya vifaa vya michezo ya thamani ya shs 3,140,000

ix. Kuidhinisha manunuzi yam ashine ya kuchana mbao aina ya LT 15 ya thamani ya shs. 25,500,000

x. Kuidhinisha ununuzi wa taa za solar katika walkways za Hospitali ya Wilaya.

xi. Kuidhinisha manunuzi na matumizi ya vishikwambi “tablets” kwa ajili ya kurahisisha upokeaji na utoaji wa taarifa za utekelezaji za Halmashauri pamoja na kupunguza gharama za matumizi ya karatasi katika vikao vya kisheria vya Halmashauri.
Kikao cha tarehe 7/12/ 2020
Katika kikao hiki agenda nne (4) zilitolewa maamuzi. Agenda hizo ni pamoja na:- 

i. Kupokea na kuridhia taarifa ya mapato ya sh.1, 073,144,652/= ikiwa ni mapato ya ndani, ruzuku kutoka serikali kuu na wadau wa maendeleo kwa kipindi cha Mwezi Novemba 2020. Kuridhia matumizi ya sh.1,357,320,606/= katika kulipa mishahara, matumizi mengineyo na utekelezaji wa miradi kwa kipindi cha Mwezi Novemba, 2020
ii. Kupokea, kujadili na kuridhia kubadilisha matumizi ya eneo lilipo kampuni ya IRVINES kutoka eneo la Viwanda kuwa eneo la shamba.
iii. Kupokea, kujadili na kuridhia kuidhinisha ramani ya mipango miji ya shule ya Visitation
iv. Kupokea, kujadili na kuridhia kuidhinisha ramani ya mipango miji ya eneo la Avegine.
3.0 Utekelezaji wa miradi ya maendeleo
3.1 Miradi iliyovuka mwaka wa fedha 2019/20

      Mheshmiwa Mwenyekiti, Timu ya menejimenti ya Halmashauri iliendelea kusimamia utekelezaji wa miradi ya maendeleo ambayo fedha kiasi cha shs 533,801,151.14 kiliyovuka mwaka wa fedha 2019/20 yaani shs 291,801,151.14 za ujenzi wa Hospitali na shs 242,000,000 zilizopokelewa mwishoni mwa mwezi Juni, 2020 kwa ajili ya ujenzi vya madarasa katika shule za msingi Roseline, Lemosho, Mwangaza na Tindigani Naibili. Hali halisi ya utekelezaji wa Miradi hiyo ni kama ifuatayo: 
i. Ujenzi wa Hospitali ya Wilaya. Halmashauri ilipokea kiasi cha shs. 300,000,000 za ujenzi wa Hospitali ya Wilaya zilizopokelewa mwezi Juni, 2020. Hadi tarehe 30 Juni, 2020 Halmashauri ilikuwa imetumia kiasi cha Shs. 8,198,848.86 kutokana na muda mfupi kukamilisha  mchakato wa manunuzi. Kiasi cha  shs 291,801,151.14 kilichobaki kiliombewa kibali Wizara ya Fedha na Mipango cha kutumika kama bakaa mwaka wa fedha 2020/21 kwa barua yenye Kumb. Na. SDC/E.20/1/93 ya tarehe 10/6/2020 kwa mujibu wa Kanuni ya 20 na 21 ya Sheria ya Bajeti Namba 11 ya mwaka 2015. Pamoja na kuombewa kibali kiasi hicho cha fedha kilichukuliwa na Mfuko Mkuu wa Hazina baada ya kuanza kwa mwaka wa fedha wa 2020/21. Halmashauri imefanya ufuatiliaji wa kuomba kurejeshewa fedha hizo hadi sasa kiasi hicho cha fedha hakijarejeshwa.  
Pamoja na kutorejeshwa kwa fedha hizo, Halmashauri iliamua kuendeleza ujenzi kwa kuazima fedha ili kulipa sehemu ya deni la wazabuni na mafundi kiasi cha shs. 114,454,489 kimeshalipwa (Mapato ya ndani ya Halmashauri shs. 69,826,489 na akaunti ya amana shs 44,628,000). Hata hivyo, Halmashauri bado inadaiwa na wazabuni na mafundi kiasi cha shs 113,166,750. Halmashauri inatarijia kukamilisha deni la wazabuni na mafundi pamoja na kurejesha fedha zilizoazimwa kutoka mifuko mbalimbali mara mara baada ya kupokea fedha kiasi cha shs. 291,801,151.14 kutoka mfuko Mkuu wa Hazina. 
Kazi ambazo zimefanyika ni kuweka milango majengo 6, kuweka mfumo wa umeme, kuweka mfumo wa maji safi na maji taka katika majengo yote 7, kuweka viyoyozi (Air Condition) katika majengo 6, kuweka appoxy material katika chumba cha upasuaji katika jengo la wazazi, kuweka dari jengo la kuhifadhi dawa, kupaka rangi awamu ya mwisho na kukopea mashine ya mionzi (Digital Ex-ray machine). Ujenzi wa majengo hayo kwa wastani umefikia asilimia 97. Ujenzi wa walkways umeanza na unaendelea.
ii. Ujenzi wa vyumba 4 vya madarasa na vyoo matundu 8, maktaba, ofisi ya walimu na Mkuu wa shule; na bwalo  shule ya Sekondari Namwai na kukamilisha chumba kimoja cha maabara,stoo mbili na duka la shule, ukarabati wa vyumba vitatu vya madarasa kwa jumla ya gharama ya shs 194,383,281. ambapo shs.40,000,000/= ni Ruzuku ya lipa kulingana na matokeo katika sekta ya Elimu (EP4R), shs 100,040,281 ni mapato ya ndani ya Halmashauri na shs 25,850,000 ni nguvu za wananchi, na vifaa vya ujenzi ya thamani ya  shs. 28,493,000 kutoka kwa  wadau wa maendeleo (IRVINES  rangi ya thamini ya  shs 14,893,000 na kampuni ya kichina –“ China Geo- Engineering Company Limited” iliyokuwa inajenga barabara ya lami) ilitoa “dust” ya  thamani ya shs.13,600,000.  Ujenzi wa vyumba 4 vya madarasa na vyoo matundu 8, maktaba, ofisi ya walimu, ofisi ya Mkuu wa shule  na chumba kimoja cha maabara, stoombili na duka la shule , ukarabati wa vyumba vitatu vya madarasa na ofisi mbili za walimu umekamilika na ujenzi wa bwalo upo hatua ya msingi kazi inaendelea
iii. Ujenzi wa vyumba 3, ofisi ya walimu na matundu 10 ya choo shule ya msingi Roseline kwa gharama ya shs. 65,500,000/=. Mradi upo hatua ya ukamilishaji
iv. Ujenzi wa shule mpya ya msingi katika kijiji cha Ngarenairobi ili kupunguza umbali na msongamano wa wanafunzi katika shule ya msingi Mwangaza. Katika mradi huu, Vyumba 10 ya madarasa, na matundu 10 vya choo kwa makisio ya kugharimu kiasi cha shs 211,000,000/= ambapo shs 47,700,000 ni ruzuku ya Lipa kulingana na matokeo katika sekta ya Elimu (EP4R) na shs.173,300,000 ni mapato ya ndani ya Halmashauri na nguvu za wananchi  yanaendelea kujengwa.
v. Ujenzi wa vyumba 2 vya madarasa, ofisi ya walimu na matundu 10 ya choo shule msingi Lemosho kwa gharama ya shs. 48,800,000/=. Mradi upo hatua ya ukamilishaji.
vi. Ujenzi wa vyumba 2 vya madarasa na ofisi ya walimu shule ya msingi Tindigani Naibili kwa gharama ya shs 40,000,000. Mradi upo hatua ya ukamilishaji
3.2 Utekelezaji wa Miradi ya maendeleo mwaka wa fedha 2020/21
 Mheshimiwa Mwenyekiti, Halmashauri imepokea kiasi cha shs 328,488,876 sawa na asilimia 8 ya makisio kwa ajili ya miradi ya maendeleo mwaka wa fedha 2020/21. Kiasi hicho cha fedha ni ruzuku ya TASAF sh.63, 372,960, Global Fund shs 1,073,540 na Elimu bure katika shule za msingi na Sekondari shs.264,042,376. Halmashauri imeshawasilisha Wizara ya Fedha na Mipango maombi ya fedha za miradi ya maendeleo kupitia Katibu Tawala Mkoa na Ofisi ya Rais Tawala za Mikoa na Serikali za Mitaa. Utaratibu huu ni kutekeleza mwongozo kuhusu utaratibu wa maombi na utoaji wa fedha za utekelezaji wa Bajeti ya Serikali. Miradi iliyoombewa fedha ni ile itakayogharamiwa na ruzuku ya maendeleo ya Serikali kuu. Miradi hiyo ni hii ifuatayo:-
i. Ujenzi wa Hospitali ya Wilaya (Wodi 3 + vifaa Tiba) – shs 1,000,000,000/=

ii. Ujenzi wa zahanati ya Roseline, Mese na Sinai – shs 150,000,000/=
iii. Ukamilishaji wa maboma (Madarasa+ maabara)- shs 335,019,000/=

iv. Ukamilishaji ujenzi wa Jengo la utawala la Halmashauri shs 650,000,000/=
Uchambuzi wa maombi hayo bado unaendelea

4.0  Masuala ya kiutumishi 
Mheshimiwa Mwenyekiti, masuala matatu ya kiutumishi yalitolewa maamuzi. Masuala hayo ni pamoja na;

i. Watumishi wanane (8) waliokuwa watumishi wa Mkataba walilegezewa masharti ya ajira na Katibu Mkuu Ofisi ya Rais Menejimenti ya Utumishi wa Umma na kuingizwa katika payroll ya Serikali ili kuipunguzia Halmashauri mzigo wa malipo kwa kutumia mapato yake ya ndani. 
ii. Halmashauri imewafungulia mashtaka ya kinidhamu jumla ya watumishi sita (6) ambao mashtaka yao yapo kwenye hatua ya kamati ya uchunguzi. Mashauri haya yanaendelea na bado hayajahitinishwa. 
iii. Halmashauri imeweza kuajiri walinzi watatu (3) wa mkataba kutokana na mapato ya ndani ya Halmashauri ambapo walinzi wote wanalinda katika Hospital ya Wilaya ya Siha. Lengo la kuajiri walinzi hawa watatu ni kuimarisha usalama wa Mali na vifaa katika Hospital ya Wilaya.
5.0 Uchaguzi Mkuu wa Rais, wabunge na Madiwani wa Mwaka 2020- Jimbo Siha
Mheshimiwa Mwenyekiti, kwa namna moja ama nyingine Halmashauri ilishiriki katika kusimamia zoezi zima muhimu la kidemokrasia la uchaguzi Mkuu wa Rais, Wabunge na madiwani wa mwaka 2020 chini ya uongozi wa Tume ya Taifa ya Uchaguzi. Kwa ujumla mchakato mzima wa uchaguzi ulifanyika katika hali ya Amani, utulizi na usalama wa hali ya juu. Napenda kutumia nafasi hii kuwapongeza wananchi kwa ushiriki wao na ninyi nyote kwa ushindi. HONGERENI SANA.
6.0 Ukaguzi wa Mdhibiti na Mkaguzi Mkuu wa Hesabu za Serikali (CAG)
Mheshimiwa Mwenyekiti, Halmashauri ilipokea wataalamu kutoka Ofisi ya Mdhibiti na Mkaguzi Mkuu wa Hesabu za Serikali (CAG) kwa ajili ya ukaguzi maalum na ukaguzi wa kawaida wa mwaka wa fedha 2019/20. Ukaguzi maalumu ulihusu hesabu za Halmashauri kwa mwaka 2017/18, 2018/19 na 2019/20. Wakaguzi hao walifika Halmashauri kwa nyakati tofauti. Hadi sasa hatuapokea taarifa zilizotokana na kaguzi zote mbili.

7.0 Msaada kutoka kwa wadau wa maendeleo
Mheshimiwa Mwenyekiti, nitumie fursa hii kukitaarifu kikao chako kuwa Halmashauri inatarajia kupokea msaada wa container za mbili dawa na vifaa tiba kutoka shirika la Kimarekani lililosajiriwa Tanzania la Ubora Tanzania wakishirikiana na shirika lisilokuwa na kiserikali la ‘Poor uneducated & widows Ministry Foundation’ (PUNCHWMI). Container la kwanza linatarajiwa kufika Hospitali ya Halmashauri tarehe 10/12/2020.
8.0 Idara ya uthibiti ubora wa shule
Mheshimiwa Mwenyekiti, Halmashauri inashirikiana na idara ya Uthibiti Ubora wa shule. Kwa kipindi cha mwezi Juni idara hii imefanya kazi zifuatazo;
i. Kufanya ukaguzi uliowezesha usajili wa shule ya awali na msingi ya Mtakatifu Angela inayomilikiwa na masista wa dhehebu la kikatoliki.
ii. Kufanya ukaguzi na kuwezesha kuongezwa kwa Tahasusi ya Fizikia, Kemia na Hisabati (PCM) katika shule ya Sekondari Namwai.

iii. Kuanzisha ujenzi wa Ofisi ya Idara ya uthibiti ubora wa shule baada ya kupokea kiasi cha 181,811,000 kutoka Serikali kuu. Ujenzi umefikia hatua kuezekwa na kazi inaendelea
9.0 Mwisho

Mheshimiwa Mwenyekiti, naomba kumalizia taarifa yangu kwa kuwashukuru kwa dhati kunisikiliza na kuwatakia utekelezaji mwema wa majukumu yenu mkiwa wawakilishi wa wananchi wote wa Halmashauri ya Siha wa vyama vyote vya siasa, dini zote na makabila yote. Kwa niaba ya wafanyakazi wote wa Halmashauri napenda kuahidi kwa dhati ushirikiano wa hali ya juu kwenu kama ilivyo kawaida yetu katika kukabiliana na changamoto za wananchi. ASANTENI SANA.
Naomba kuwasilisha

Ndaki S. Mhuli

